
Undervisning om vald og overgrep må inn i barnehagane! 
1 av 10 barn vert utsette for vald eller overgrep i løpet av barndommen. Dei minste barna er mest utsette, og også mest sårbare. Å bli utsett for vald eller overgrep i barndommen medfører høg risiko for helseplager som varer livet ut. 
Det regjeringsoppnemnte barnevaldsutvalet ga hausten 2017 ut NOU: Svikt og Svik. Her viser dei til at barn og unge ikkje veit nok om kva vald, seksuelle overgrep og omsorgssvikt er, og at dette fører til at mange ikkje veit at dei vert utsette for dette. Ved å gi barn tilpassa informasjon så tidleg som mogleg vil ein kunne avdekke og avverge traumatiserande hendingar på eit tidleg tidspunkt, og dermed førebygge livslange helseplager.
[bookmark: _GoBack]Rogaland SV meiner det er naudsynt å sikre at barn lærer om vald, seksuelle overgrep og omsorgssvikt allereie i barnehagealder. 

Vedtatt av Rogaland SVs årsmøte 24. -25. februar 2018.
Sendast til media, stortingsgruppa og Kunnskapsdepartementet.

